
ANEKSI 6

Fondi pér Parandalimin dhe Menaxhimin e Fatkeqgésive Natyrore

. Fondi pér Parandalimin dhe Menaxhimin e Fatkeqésive Natyrore éshté njé mekanizém financiar

gé mbéshtet politikén kombétare té parandalimit dhe menaxhimit rajonal dhe vendor té fatkegésive
natyrore e té tjera.

Pér vitin 2023, Fondi pér Parandalimin dhe Menaxhimin e Fatkegésive Natyrore pérbéhet nga
fondi i akorduar né buxhetin e vitit 2023 n€ programin “Emergjencat Civile”, né Ministriné e
Mbrojtjes.

Vlerésimi i projekteve sipas njésive té vetégeverisjes vendore aplikuese béhet me vendim té
Komisionit pér Parandalimin dhe Menaxhimin e Fatkeqgésive Natyrore, i cili kryesohet nga
Drejtori i AKMC - Kryetar dhe ka né pérbérje anétaré nga struktura pérgjegjése pér mbrojtjen civile
(Agjencia Kombétare e Mbrojtjes Civile), anétaré nga Ministria e Mbrojtjes dhe anétaré nga
Shoqgata pér Autonomi Vendore.

Komisioni pér Parandalimin dhe Menaxhimin e Fatkeqgésive Natyrore miraton; specifikimet,
rregullat dhe kriteret pér financimin e projekteve né infrastrukturé dhe pér blerje pajisjesh pér
Parandalimin dhe Menaxhimin e Fatkegésive Natyrore si dhe vlerésimin e projekteve.

Sekretariati teknik pér Fondin e Parandalimit dhe Menaxhimit té Fatkegésive Natyrore ngrihet
prané AKMC.

Fondi i Parandalimit dhe Menaxhimit té Fatkeqgésive Natyrore me pérparési duhet té financojé
projektet e investimeve né proces. Pjesa e financimit té projekteve né proces vendoset né listén e
investimeve té Ministrisé sé Mbrojtjes, né pérputhje me ecuriné e projektit. Ministria e Mbrojtjes
mund té kérkojé rialokime midis projekteve té Fondit té Parandalimit dhe Menaxhimit té
Fatkegésive Natyrore, sipas procedurave té miratuara pér investimet publike.

Thirrjet pér aplikim né Fondin Parandalimit dhe Menaxhimit té Fatkeqésive Natyrore pér vitin
buxhetor 2023, mund té béhen gé né néntor té vitit paraardhés deri né 31 Janar té vitit korent.

Projektet e pérzgjedhura nga Ministria e Mbrojtjes (Komisioni pér Parandalimin dhe
Menaxhimin e Fatkegésive Natyrore) dérgohen prané Késhillit té€ Ministrave brenda datés 15
Shkurt té vitit korent.

Keéshilli i Ministrave miraton projektet fituese, si dhe autoritetin kontraktor pér zbatimin e
projekteve sipas njésive té vetéqverisjes vendore brenda datés 28 Shkurt té vitit korent.

Fondi i Parandalimit dhe Menaxhimit té Fatkeqésive Natyrore nuk trashégohet né vitin e
ardhshém, buxhetor.

Subjektet aplikuese dhe zbatuese jané njésité e vetéqgeverisjes vendore.



